  Дәріс 8. Қоғамдық игіліктер

       Дәрістің мақсаты: Қоғамдық және жеке меншік игіліктер туралы түсінікке анықтама беру және негізгі терминдерді меңгеру.
Дәріс жоспары:
     1. Жеке және қоғамдық игіліктер
     2. Игіліктің шекті пайдалылығы және шекті қоғамдық пайдалылық. Шекті қоғамдық шығындар. 

3. «Ақысыз жолаушылар» проблемасы

4. Таза қоғам игілігінің сұраныс қисығы 

 1. Жеке және қоғамдық игіліктер
      Жеке игіліктер деп жеке тұтынушылардың тұтынатын игіліктерін атауға болады. Оның әрбір қосымша бірлігі құнмен бағалануы және сатылуы мүмкін. Жеке игіліктерге айырықша белгі тән, яғни кез- келген тұтынушыға бұл игіліктерді сатып алу одан пайдасын өндіріп алудың айырықша құқығы беріледі. Біреулердің бұл игіліктерді тұтынуының көбеюі, басқалардың осы игіліктерді тұтынуын шектейді. Нарықтық механизм жеке игіліктерді өндіру мен бөлуді тиімді жүргізеді. 

      Қоғамдық игіліктер деп барлығы немесе бір уақытта көптеген тұтынушылар тұтынатын игіліктерді айтуға болады. Бұл игіліктерді біреулердің тұтынуы басқалардың осы игіліктерді тұтынуын шектемейді. Төлегісі келмейтін және төлей алмайтын тұтынушылар да бұл игіліктерді қолданады. Мысалы, ұлттық қорғаныс,көше жарығы, маяк жұмысы, қоғамдық тәртіп, радиостанция жұмысы т.с.с. Таза қоғамдық игіліктер көп емес. Қоғамдық игіліктер бөлінуі және жеке тұтынуда болуы мүмкін. Мысалы: жолда автомобиль көп болса, әр тұтынушыға бұл игілікті тұтынудың пайдасы аз болады (қақтығысу мүмкіндігінің жоғарылығы, пробкалар). Кабельді теледидардың пайда болуы көптеген теледидар каналдары жекеге айналды. Газет сатып алсақ, пошта жәшігіндегі газет жеке игілік; көшеде ілінген, тегін таратылатын газет-қоғамдық игілік.

      Таза жеке игіліктерге жататын өндірушілердің өз тауарлары сатуы ертең тез таралуға жол беріледі. (аудио, видиокассеталар, компьютер бағдарламалары өнімдері). Квази қоғамдық игіліктерге мемлекет ұсынатын игіліктер жатады (театр, музей, стадион,денсаулық сақтау, білім беру).
       Жеке игіліктерді тұтыну әр адамның (жанұя, фирманың) сол игіліктерге қажеттілігі мен сатып алу мүмкіндігіне байланысты. Еркін бәсеке жағдайында жеке игіліктердің кез-келген данасын бір бағамен сатып алып, сатуға болады. 
          Экономикада тауар түрлері негізгі төрт санатқа бөлінеді: 

          1. Жеке тауар – әрқайсысы жеке-жеке бағаланатын және сатылатын экономикалық игіліктер. Олар тек қана сатып алған тұтынушыларға пайда әкеледі. Жеке тауар өндіру мен тұтыну нарықтық келісімге қатыспайтын үшінші тұлғалар үшін жағымды немесе жағымсыз сыртқы салдар туғызбайды. Мысалы, адам дүкеннен шоколад сатып алса, онда оның пайдалылығын тек сол сатып алған адам ғана көреді. Сондықтан жеке тауар тек нарық жағдайында ғана өндіріледі және тұтынылады. Енді қоғамдық игіліктерге тоқталайық. 

           2. Қоғамдық игіліктер – барлық тұтынушылар бірге тұтынатын экономикалық игіліктер. Оларды бағалау мүмкін болғанымен, жеке адамдарға сату мүмкін емес. Себебі, таза қоғамдық игіліктерді жеке бір тұтынушы сатып алса, онда сол игіліктің пайдалылығын басқа да тұтынушылар көреді. Мысалы, көп қабатты үйде тұратын адам сол үйдің кіре берісіне өзі үшін шам ілсе, онда ол шамның пайдалылығын сол дәлізде тұратын басқа адамдар және оларға кешкісін келетін қонақтар да тегін көреді. Демек, таза қоғамдық игіліктерді өндіру мен тұтыну жағымды сыртқы әсерлерді туғызады. Мысалы, таза қоғамдық игіліктердің мысалына ұлттық қорғаныс, қоғамдық тәртіп пен қауіпсіздік, қоршаған ортаны қорғау және басқа да барлық адамдарға ортақ игіліктерді жатқыза аламыз. Бұдан басқа көптеген мысалдар келтіруге болады. Қоғамдық игіліктер туралы түсінікті біз сұрақтың соңында толығырақ қарастырамыз. Келесі түріне тоқталайық. 

            3. Ортақ ресурстар – тұтынуда бір-біріне бәсеке нысаны бола алатын, бірақ ерекше игілік ретінде саналмайтын игіліктер. Мәселен, бір адам балық ауласа, онда келесі адам үшін балық азырақ болады. Дегенмен балық ерекше тауар емес, себебі, мұхиттардың орасан зор көлемін ескере отырып, балықшыларға балық аулауға тыйым салу қиын. Басқа да мысалдар келтіруге болады. Келесі игіліктің түрі. Ол қандай екен? 

           4. Клубтық (топтық) тауар – тұтынуда бір-біріне бәсеке нысаны бола алмайтын, бірақ тұтынуда ерекше игілік болатын тауарлар. Тауардың бұл түрі көбінесе табиғи монополия жағдайларында өндіріледі және тұтынылады. Бұл тауардың ерекшелігін түсіндіру үшін «Экономикс» оқулығынан мысал келтіреміз. Мәселен, шағын қаладағы өрт сөндіру қызметі. Адамдар бұл тауарды төлеуден бас тартқанда оларды бұл тауарды пайдаланудан оңай шегеріп тастауға болады: өрт сөндіру қызметі олардың үйін өрттен қорғамауы мүмкін. Бірақ өрт сөндіру қызметі тұтынуда бәсеке тудырмайды. Өрт сөндірушілер көп уақыттарын өртті күтумен өткізеді, сондықтан қосымша үйдің өртке қарсы қорғанысы басқаларға қол жетімді өрт сөндіру қызметін төмендетпейді, яғни қала тұрғындары өртке қарсы қызмет ақысын төлегеннен кейін қосымша үйдің қорғаныс құны шамалы болады. 

          Қоғамдық игіліктердің бірқатар ерекшеліктері бар: 

          • қоғамдық игіліктер бәріне ортақ болғандықтан, оларды тұтынудан ешкімді ажыратып тастау мүмкін емес. Таза қоғамдық игіліктерді тұтынғаны үшін ақы төлегісі келмеген адамдарды тұтынушылардың қатарынан шығарып жіберуге болмайды. Таза қоғамдық игіліктерді жекежеке бағалап сату мүмкін болмағандықтан, оларды тегін тұтынатын адамдарды анықтау және тұтынудан ажырату өте қымбатқа түседі;

           • таза қоғамдық игіліктерді тұтынуда бәсекенің болмауы. Таза қоғамдық игіліктер барлық тұтынушыларға ортақ болып табылады. Оларды тұтынудың деңгейі тұтынушылардың санына байланысты болмайды. Қосымша тұтынушылардың пайда болуы сол игіліктерді тұтынудың деңгейін төмендетпейді. Қосымша тұтынушының қажеттілігін қанағаттандыру үшін өндірілген таза қоғамдық игіліктердің шекті шығындары нөлге тең болады. Таза жеке игіліктерге қарағанда таза қоғамдық игіліктерді тұтыну кезінде тұтынушылар арасында бәсекелестік туындамайды;

            • таза қоғамдық игіліктерді өндіру және тұтыну жағымды сыртқы әсерлерді туғызады. Егер таза қоғамдық игіліктер бір адам үшін өндірілсе, онда оның пайдалылығын басқа да адамдар көреді. Сондықтан да алдыңғы тақырыптарда аталғандай, таза қоғамдық игіліктердің ұсынысы тиімді деңгейден төмен болады. Көптеген игіліктер барлық тұтынушыларға ортақ болғанымен оларды таза қоғамдық игіліктерге жатқызуға болмайды. Мысалы, тұрғындар зейнетақылар алады, жұмыссыздар жәрдемақы алады, балалар мектепке тегін барады, қаланың көшесіндегі жолдармен барлық халық жүреді. Соған қарамастан, оларды көп жағдайда жеке бағалай отырып, тұтынушылардан ақы алуға болады. Кейбір жағдайларда тұтынушылар санының өсуі олардың арасында бәсеке де туғызады. Мысалы, жолда жүретін көліктердің саны өскен сайын жол қатынасы қиындайды, жолдарды кеңейту мәселесі пайда болады, көптеген балалар ақылы мектептерге барады, жол салығы, көлік салығы арқылы үшінші адамдардың тегін пайдалылық алуына кедергі қоюға болады. Осындай игіліктерді үкімет ұсынатын игіліктер деп атайды. 

            Үкімет ұсынатын игіліктер бір нақты тұтыну деңгейіне дейін тұтынушыны таңдамайды, бірақ, жаңа тұтынушыардың саны көбейген сайын бұрынғы тұтынушылардың тұтыну деңгейлері төмендей бастайды. Мұндай игіліктерді шегінен шыққан игіліктер деп атайды. Кейбір игіліктерді тұтынудан ешкімді ажырата алмағанмен, қосымша тұтынушыларды анықтау және оларды ақы төлеуге мәжбүр ету немесе тұтыну мүмкіншілігінен ажырату қиын болмайды. Осындай игіліктерді жеке фирмалар да өндіріп, нарықта сата алады. Демек, үкімет ұсынатын игіліктерді аралық игіліктер деп атауға болады. Оларға таза қоғамдық игіліктер мен таза жеке игіліктердің ерекшеліктері ортақ болып табылады.

2. Игіліктің шекті пайдалылығы және шекті қоғамдық пайдалылық. Шекті қоғамдық шығындар.
      Жеке игіліктер өндірісінің оптималды көлемі фирманың шекті кірісі мен шекті шығыны теңдігімен МR=МС анықталады.  

       Еркін бәсекеде МR=Р, яғни МR=МС=Р. 
      Жеке игіліктерді тұтынудың  оптималды көлемі МU=MC. 

МU - осы игілікті тұтынудың шекті пайдалылығы

MC-осы игіліктің қосымша бірлігін сатып алуға кеткен шығын.

          Қоғамдық игіліктің бағасы әрбір тұтынушының төлейтін бағаларының қосындысымен анықталады. Экономикалық ресурстарды тиімді қолдану үшін таза қоғамдық игіліктерді тұтынудан алатын шекті пайдалылық оларды өндіруге кететін шекті шығынға тең болу қажет.
Қоғамдық тиімді өндіріс көлемі шекті қоғамдық пайдалылықтың шекті қоғамдық шығындарға тең ситуация. 

MSU = MSC;

Мұндағы:  MSU - шекті қоғамдық пайдалылық;

                   MSC - шекті қоғамдық шығындар. 
   3. «Ақысыз жолаушылар» проблемасы

        Қоғамдық игіліктердің өндірісі мен тұтынуын нарықта анықтау қиын. Себебі: бұл игіліктерге қажеттілік әр адамда әртүрлі.

        Нарықта қоғамдық игіліктерге қажеттіліктер көп көрінбейді. Қоғамдық игіліктерге сұранысты анықтау үшін әлеуметтік зерттеулер жүргізуге болады. Бірақ тұтынушылар қоғамдық игіліктерді тұтынған үшін жоғары салық төлемеу үшін осы игіліктерге нақты қалаулары мен қажеттіліктерін жасырып кемітуі мүмкін, немесе бас тартуы мүмкін - бұл фрирайдер мәселесі деп аталады. 
        Фрирайдер - (”тегін жүруші”) тегін алуға болатын нәрсе үшін төлеудің қажеті қандай? -принципімен өмір сүретін адам.
Қоғамдық игіліктер өндірісімен байланысты фрирайдер проблемасы немесе «билетсіз» - проблемасы - қоғам осы игіліктермен, ешқандай шығындар әкелмей-ақ пайдаланады, яғни қоғамдық игіліктер өндірісін қаржыландырмайды.
         Билетсіздер мәселесі деген ұғым бар. Оны қалай түсінуге болады? 

         Қоғамдық игіліктерді тұтыну ұжымдық тұрғыдан жүзеге асады, бірақ бұл тұтынудан алынатын жеке пайдалылықтар әртүрлі болып табылады. Егер қоғамдық игіліктерді бір мезгілде барлық адамдар толығымен тұтынатын болса, онда оны тұтынғанына ақы төлемеген адамдарды ажырату мүмкін емес. Ақы төлемеген адамдарды анықтау өте қиын болғандықтан, көптеген адамдар таза қоғамдық игіліктерді тегін тұтынуға ынталы болады. Орын алатын осындай жағдайларды билетсіздер мәселесі деп атайды. Билетсіздер мәселесі көп жағдайда тұтынушылардың аз топтарынан гөрі үлкен топтарда пайда болды, яғни тұтынушылардың саны өскен сайын ақы төлеу туралы қажетті ақпарат алу мүмкіндігі қиындайды. 

          Билетсіздер мәселесінің туындауы нәтижесінде таза қоғамдық игіліктерді өндіру тиімділігі төмендейді. Нарық мұндай мәселені шеше алмайды, яғни нарық бұл жерде «фиаскоға» (сәтсіздікке) ұшырайды. Нарықтың «сәтсіздіктерін» жоюға мемлекет көмектеседі
  4. Таза қоғам игілігінің сұраныс қисығы 

         Жеке тауарға қарағанда қоғамдық игіліктерді жеке-жеке бағалап, сатуға мүмкіндік болмайды. Олардың сұраныс көлемі баға деңгейіне байланысты болмайды. Қоғамдық игіліктердің жекелеген бірліктеріне баға белгілеу мүмкін болмағандықтан оларға деген жалпы сұраныс ерекше түрде болады. Бұл жағдайда баға өзгермелі шама болып табылмайды. Сондықтан қоғамдық игіліктерге деген сұраныс қисығы сол таза қоғамдық игіліктердің қолдағы барлық көлемінің шекті пайдалылығын бейнелейді.     

         Барлық тұтынушылар ұсынылатын қоғамдық игіліктердің көлемін тұтастай тұтынуы қажет. Жеке тауарға деген жалпы сұранысқа қарағанда (ол жеке сұраныс қисықтарын көлденең қосу арқылы алынады) қоғамдық игіліктерге деген жалпы сұраныс жеке шекті пайдалылықтарды тігінен қосу жолымен анықталады. 

        Қоғамдық игіліктерді тұтынудың жекелеген мүмкіндіктерін анықтауға болды делік. Белгілі бір игіліктің қоғамдық шекті пайда графигі МВd (қоғамдық сұраныс қисығы) игілікке жеке шекті пайда қисықтарын қосу арқылы сызуға болады. Қоғамдық игілікке жиынтық сұраныс қисығын салу қоғамдық игіліктің белгілі бір көлемі көптеген тұтынушыларға біруақытта пайдалылық әкеледі.
        Мысалы, қоғам 2 тұтынушыдан тұрады: Асан және Үсен. Олар теледидар - қоғамдық игілікті тұтынуда шекті пайдаларын анықтаған. Теледидар арналарының әр бірлігінен алатын пайдасын олар оған төлейтін салық түрінде көрсетеді.

        Қоғамдық игілікті өндірудің тиімді көлемі Мсs=MBd. Қоғамдық шекті шығындар мен игіліктерді тұтынудан қоғамдық шекті пайда тең болса орындалады. Біздің мысалда ол 3 телеарна.
Қоғамдық игіліктер тұтынуда бәсеке туындата алмайтын, екінші тұтынушыны рыноктан ығыстыру мүмкін емес игіліктер. Осы қасиеттерге ие товарлар мен қызметтер таза қоғамдық игіліктер деп аталады (ұлттық қорғаныс, қаладағы жарықпен қамту, маяк, тегін білім беру т.б.). Яғни төлем жасаған адам да, жасамаған адам да қоғамдық игілікті пайдалана береді. Бұндай игіліктер бөлінбейді: қоғамдық транспорт, театрдағы спектакль, би кеші т.с.с. 











Рынокта ақпараттық ассиметриядан рыноктың монополизациялану мәселесі туындайды, трасакциялық шығындар өседі, кейбір товарларды артық, кейбірін кем өндіру қаупін туындатады. Егер тұтынушыда товар туралы біржақты ақпар болса, рыноктан сапалы товарлар ығыстырылуы мүмкін және интерналиилар болады. Интерналии келісімде көрсетілмейтін, келісушілердің ұтысы немесе ұтылысы.

Сыртқы әсер деген келісімде есепке алынбаған, үшінші жақтың алатын әсері. Бұл рыноктық бағада бейнеленбейтін шығын немесе ұтыс. Сыртқы әсер, әйтпесе экстерналии жағымды және жағымсыз болып жіктеледі. Жағымдылар қосымша ұтыс әкеледі, жағымсызы - қосымша шығын. 

Осы түсініктерге қатысты Коуз ілімінің мазмұны: сыртқы әсерді интернализациялауға болады, егер ресурстарға деген меншік құқығын анықтап мамандандырса және сол құқықтармен еркін айырбастау мүмкін болса. 

Экстерналии рыноктық механизм жұмысының тиімділігін бұзады. Бәсекелі рынокта жағымсыз экстерналии қоғамдық тиімді қоғамдық өндіріс көлемінен артық өнім өндіруге себепші болады. Жағымды экстерналиилерде керісінше, товарлар мен қызметтерді өндіру азаяды. Қоғамдық тиімді өндіріс көлемі шекті қоғамдық пайдалылықтың шекті қоғамдық шығындарға тең ситуация. 

MSU = MSC;

Мұндағы: MSU - шекті қоғамдық пайдалылық;

                 MSC - шекті қоғамдық шығындар. 

Сыртқы әсерлер (экстерналия) - бұл бағада көрініс таппаған нарықтық мәмілелерден алынған шығындар немесе пайда. 

Оң және теріс сыртқы әсерлерді ажыратады. 

Теріс сыртқы әсерлер (келеңсіз экстерналия) - бұл мәмілеге қатысушы экономикалық субъектілердің үшінші тұлғаларға келеңсіз әсер етуі, бұл ӛнім бағасында кӛрсетілмеген пайдаланылған ресурстардың құны. 

Теріс сыртқы әсерлер туралы сөз болғанда, онда қоршаған ортаны ластау түрінде қоғамға кәсіпорындардың келтірген шығындарын айтуға болады. Теріс сыртқы әсерлер қоғамдық (әлеуметтік) және жеке шығындар арасындағы айырмашылықты кӛрсетеді. 

MSC = МРС+ МЕС

мұнда MSC - бұл шекті қоғамдық шығындар; МРС - бұл шекті жеке шығындар; МЕС - бұл шекті сыртқы шығындар. Қоршаған ортаны ластаған кәсіпорын шекті сыртқы шығындар (МЕС - Marginal External Cost) шамасына қаражатты үнемдей отырып, тек қана жеке шығындарғы (МРС - Marginal Private Cost) ұшырайды.
Теріс сыртқы әсерлерді реттеудің мемлекеттік саясаты жасалады: 

1) қоршаған орта ластағаны үшін айыппұл белгілеу; 

2) зиянды қалдықтар бойынша стандарттарды қатаңдату; 

3) түзетуші салықтағы - Пигу салығы; 

4) ластау құқығының нарығын құруда - уақытша рұқсаттар беру. 

Бұл мемлекеттік іс-шаралар баға өзгерісі кезінде тиімділікке дейін өндірістің нақты көлемін қысқартуға бағытталған. Оң сыртқы әсерлер - бұл мәмілеге қатысушы экономикалык субъектілердің үшінші тұлғаларға қолайлы әсер етуі, бұл өнім бағаларда көрсетілмеген пайдалылық. Оң    сыртқы әсерлер кезінде шекті қоғамдық пайдалылық шекті жеке пайдалылықтан асып түседі.

                                          MSB = МРВ + МЕВ,

  мұнда  MSB - бұл шекті коғамдық пайда; 

               МРВ - бұл шекті жеке пайда; 

               МЕВ - бұл шекті сыртқы пайда. 

          Оң сыртқы әсерлер шығарудың жеткіліксіз көлемінде жасалады. Өндірістің тиімді кӛлемін (Q*) қамтамасыз ету үшін, үшінші тұлғаның арқасында оң сыртқы әсерлер алатын және өз салымын оның тұтынуына енгізетін осындай механизм қажет. Оң сыртқы әсерлерді реттеудің мемлекеттік саясаты жасалады: 

         Сыртқы әсерлерді шешу факторы шекті қоғамдық шығындар және шекті қоғамдық пайда теңдігінің жетістігінде болады: 

                                                MSC=MSB

